
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 20-Ի N 33-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  
ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 


1. Ընթացիկ իրավիճակը և իրավական ակտի ընդունման անհրաժեշտությունը
Նախագծի ընդունումը պայմանավորված է Վարչապետի 2021 թվականի հուլիսի 30-ի N 02/10.3/25869-2021 հանձնարարականի և Վարչապետի աշխատակազմի ղեկավարի 2021 թվականի սեպտեմբերի 27-ի N02/12.8/33234-2021 գրության պահանջը կատարելու անհրաժեշտությամբ:

2. Առաջարկվող կարգավորման բնույթը
 Վարչապետի կողմից հանձնարարվել է նախաձեռնել աշխատանքային խմբեր, միջգերատեսչական հանձնաժողովներ, խորհուրդներ կամ այլ մարմիններ ստեղծելու մասին իրավական ակտերում փոփոխություններ կատարելու գործընթաց (այդ մարմինների անդամներին նախագծում նշել ոչ թե անվանապես, այլ համապատասխան պաշտոններով, իսկ անվանապես նշել միայն այն դեպքերում, երբ տվյալ պաշտոնով անձի նույնականացումը հնարավոր չէ) և համապատասխան իրավական ակտի նախագծերը սահմանված կարգով ներկայացնել Վարչապետի աշխատակազմ:
Հիմք ընդունելով վերոնշյալը՝ Նախագծով նախատեսվում է ավանդների հատուցումը երաշխավորող հիմնադրամի հոգաբարձուների խորհրդի (այսուհետ՝ Խորհուրդ) անդամներին սահմանել ըստ վերջիններիս զբաղեցրած պաշտոնի: Միաժամանակ առաջարկվում է նշանակել Խորհրդի նոր անդամ՝ պայմանավորված անդամներից մեկի պաշտոնավարման ժամկետի ավարտով:







3.Ակնկալվող արդյունքը 
Նախագծի ընդունմամբ կապահովվի Վարչապետի հանձնարարականի պահանջի կատարումը:
          4.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ֆինանսների նախարարության կողմից: 

 5.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
           Ներկայացվող նախագիծը չի բխում համապատասխան ռազմավարական փաստաթղթերից։

 6.Նախագծերի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի էական ավելացումներ կամ նվազեցումներ չեն նախատեսվում:









